
                      --------------------------- 2017 թվականի N --------Ն

ԱԶԳԱՅԻՆ ԴԵՂԱՄԱՏՅԱՆԸ ՀՐԱՊԱՐԱԿԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ
     Համաձայն «Դեղերի մասին» Հայաստանի Հանրապետության օրենքի 27-րդ հոդվածի 7-րդ մասի պահանջների` Հայաստանի Հանրապետության կառավարությունը որոշում է.

    1. Սահմանել ազգային դեղամատյանը հրապարակելու կարգը` համաձայն Հավելվածի:  

2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրվանից:
ՀՀ  առողջապահության  նախարար  Լևոն  Ալթունյան
Հավելված 
ՀՀ կառավարության 2017 թվականի

_____________ N ___Ն որոշման

ԿԱՐԳ

ԱԶԳԱՅԻՆ ԴԵՂԱՄԱՏՅԱՆԸ ՀՐԱՊԱՐԱԿԵԼՈՒ 
1. Ազգային դեղամատյանը Դեղերի մասին Հայաստանի Հանրապետության օրենքով նախատեսված հիմնական դեղերի մասին տեղեկություններ,  (անատոմիական-բուժական-քիմիական ծածկագիր, դեղի ակտիվ և օժանդակ նյութերի բաղադրակազմ, կիրառման ցուցումներ, հակացուցումներ, նախազգուշացումներ, դեղաչափման տվյալներ, այդ թվում` տարբեր տարիքային խմբերում և հատուկ խմբերի պացիենտների մոտ, կողմնակի ազդեցություններ, դեղի փոխազդեցություններն այլ դեղերի և սննդի հետ, կիրառման կարգ հղիության և կրծքով  սնուցման ժամանակաշրջանում, երեխաների ու ծերերի մոտ, ինչպես նաև դեղի պահման և ոչնչացման պայմաններ) ընդգրկող  տեղեկատուն է, որը հրապարակվում է առողջապահության բնագավառի պետական կառավարման լիազոր մարմնի կողմից` երկու տարին մեկ անգամ` հրապարակման տարվա հունիս ամսին:
2. Ազգային դեղամատյանի հրապարակումը` էլեկտրոնային (պատկերամուտի տարբերակով) եղանակով Հայաստանի Հանրապետության առողջապահության նախարարության պաշտոնական ինտերնետային կայքում (www.moh.am) տեղադրումն է գիրք-տեղեկատուի տեսքով` դրա համար նախատեսված հատուկ դարանում:
3. Առողջապահության նախարարությունը ապահովում է նաև ազգային դեղամատյանում ընդգրկված դեղերի վերաբերյալ մշտապես առցանց թարմացվող համացանցային հիմնապաշարի վարումը՝  հնարավորություն տալով ստանալ տեղեկատվություն յուրաքանչյուր համընդհանուր անվանմանը համապատասխան գրանցված դեղերի վերաբերյալ: 

4. Ազգային դեղամատյանի հրապարակումից հետո երկու աշխատանքային օրվա ընթացքում Հայաստանի Հանրապետության առողջապահության նախարարությունը պաշտոնական մամլո հաղորդագրություն է տարածում Ազգային դեղամատյանի հրապարակման վերաբերյալ` նշելով տվյալներ Հայաստանի Հանրապետության առողջապահության նախարարության պաշտոնական ինտերնետային կայքում դրա տեղադրման վերաբերյալ:
Հ Ի Մ Ն Ա Վ Ո Ր ՈՒ Մ
«ԱԶԳԱՅԻՆ ԴԵՂԱՄԱՏՅԱՆԸ ՀՐԱՊԱՐԱԿԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
1. Իրավական ակտի ընդունման անհրաժեշտությունը (նպատակը)

«Ազգային դեղամատյանը հրապարակելու կարգը սահմանելու  մասին Հայաստանի Հանրապետության կառավարության որոշման նախագծի ընդունումը պայմանավորված է «Դեղերի մասին» Հայաստանի Հանրապետության օրենքի 27-րդ հոդվածի 7-րդ մասի պահանջների կատարմամբ:

2. Ընթացիկ իրավիճակը և խնդիրները. 

2016 թվականի մայիսի 17-ին ընդունվեց «Դեղերի մասին» Հայաս​տանի Հանրապետության նոր օրենքը, որով ի թիվս այլ դրույթների, ամրագրվեց ազգային դեղամատյանը հրապարակելու կարգի սահմանման պահանջ: Ազգային դեղամատյանը, ըստ միջազգային չափանիշների, պարունակում է ժամանակակից, սպառիչ, լիարժեք, օբյեկտիվ, ապացույցների վրա հիմնված տեղեկատվություն յուրաքանչյուր դեղի հիմնական հատկությունների վերաբերյալ, ներառյալ` անատոմիական-բուժական-քիմիական ծածկագիրը, դեղի ակտիվ և օժանդակ նյութերի բաղադրակազմը, կիրառման ցուցումները, հակացուցումները, նախազգուշացումները, դեղաչափումը, այդ թվում` տարբեր տարիքային խմբերում և հատուկ խմբերի պացիենտների մոտ, կողմնակի ազդեցությունները, դեղի փոխազդեցություններն այլ դեղերի և սննդի հետ, կիրառումը հղիության և կրծքով  կերակրելու ժամանակաշրջանում, երեխաների ու ծերերի մոտ, ինչպես նաև դեղի պահման և ոչնչացման պայմանները:
Ազգային դեղամատյանը ապահովում է առողջապահության մասնագետների համար անհրաժեշտ տեղեկատվություն, անմիջականորեն նպաստում է դեղերի արդյունավետ կիրառմանը:  

 3. Կարգավորման նպատակը և բնույթը

Նախագծի նպատակն է սահմանել ազգային դեղամատյանի հրապարակման կարգը` ապահովելով Օրենքի պահանջի կատարումը: 
4. Նախագծի մշակման գործընթացում ներգրավված ինստիտուտները և անձինք.

Իրավական ակտի նախագիծը մշակվել է Հայաստանի Հանրապետության առողջապահության նախարարության կողմից:

5. Ակնկալվող արդյունքը.

Հիմնական դեղերի մասին տեղեկություններ ընդգրկող տեղեկատուի` ազգային դեղամատյանի համապափակ հասանելիության ապահովում:
ՏԵՂԵԿԱՆՔ

«ԱԶԳԱՅԻՆ ԴԵՂԱՄԱՏՅԱՆԸ ՀՐԱՊԱՐԱԿԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ
«Ազգային դեղամատյանը հրապարակելու կարգը սահմանելու մասին Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախuերի և եկամուտների էական ավելացում կամ նվազեցում չի նախատեսվում:

ՏԵՂԵԿԱՆՔ

«ԱԶԳԱՅԻՆ ԴԵՂԱՄԱՏՅԱՆԸ ՀՐԱՊԱՐԱԿԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ՆՈՐ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ  ԱՆՀՐԱԺԵՇՏՈՒԹՅԱՆ ՄԱՍԻՆ

«Ազգային դեղամատյանը հրապարակելու կարգը սահմանելու մասին Հայաստանի Հանրապետության կառավարության որոշման նախագծի ընդունման կապակցությամբ ՀՀ կառավարության այլ որոշումներում փոփոխություն կատարելու անհրաժեշտություն չի առաջանա: 
